
కథాప్రారంభము

	వ.	
సమర్పితంబుగా నాయొనర్పంబూనినమాంధాతృచరిత్రం బనుకావ్యకథాకల్పవల్లికి

నాలవాలం బైనపురవరం బెట్టిదనిన.

సాకేతపురవర్ణనము

	సీ.	
జాతరోపమనోజ్ఞజాతరూపం బైన, కోటచే వలయాద్రి నోటుపఱచి

మధుసుధారసపూరమధురనీరం బైన, పరిఘచే వారాశి భంగపఱచి

నవరత్నచిత్రాభినవయత్నకము లైన, యిండ్లచేఁ గనకాద్రియేపు గఱచి

కాంతినిర్మలచంద్రకాంతబద్ధము లైన, కుట్టిమంబుల ధాత్రిఁ గొంచపఱచి



	 







	గీ.	
కమలగర్భుండు దనసృష్టి గానిభువన, కోశగర్వంబు నణఁగింపఁ గోరి దీని

వేడ్క నిర్మించె ననఁ బొల్చు వినతహృదయ, ఘట్టనం బైనసాకేతపట్టణంబు.

	క.	
పట్టణరమ బిరుదునకై, పట్టినపగలింటిదివియబాగునఁ గోటం

జుట్టును దన్మణిగణరుచి, ఘట్టితతేజుఁ డయి తిరుగు ఖరకరుఁ డెపుడున్.

	క.	
పరిఘాకమఠము పైఁ దన, భరియించినధరణి నిలిపి ప్రాక్కమఠము త

చ్చిరవహనశ్రమహతికా, పరిఘాజలఖేలనంబు పలుమఱు సలుపున్.



	 4







	గీ.	
అతిసమున్నతకనకహర్మ్యములతుదలఁ, జెలువ మొలికెడుసాలభంజికలు వొలుచుఁ

బురవిశేషవిలోకనాద్భుతముకతనఁ, జేష్ట లెడలిన ఖేచరస్త్రీలువోలె.

	ఉ.	
కన్నులపండువై పొలుచుఁ గన్గొన నప్పురలక్ష్మి సారెకు

న్విన్ననువొప్ప విచ్చునెఱవేణితెఱంగున మందమారుతో

ద్యన్నిజకేతనాంచలకరాగ్రములం బ్రవిసారితంబు లై

యున్నతసౌధశైలశిఖరోపరిలంబితమేషలేఖికల్.

	శా.	
ఏణీలోచన లాత్మవక్త్రరుచిచే నేణాంకసౌభాగ్య మ

క్షీణప్రౌఢి హరింప సౌధపరిసంకీర్ణేంద్రనీలోపల

		 ఈ పేజీలో చివరి మార్పు 12 సెప్టెంబరు 2022న 09:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

